
404 തലശ്ശേരി രേഖകൾ

സായ്പു അവർകളുടെ കല്പന വന്നതിന്റെ ശെഷം അക്കളവിന്റെ അവസ്ഥ
 വിസ്തരിക്കുമ്പൊൾ മെൽപ്പറഞ്ഞ കളെള്ളന്മാര രണ്ടാളും പറയുന്നു യെടക്കണ്ടി കലന്തനും
 കപ്പാൻ കുട ഉണ്ടെന്നും ആയവൻ ആകുന്ന ഇക്കട്ട വസ്തുക്കൾ പലർക്കും കൊണ്ട വിറ്റതു
 എന്നും. അവനെ അറിയുന്ന അന്ന്യായക്കാരൻ ആകുന്ന മെൽപ്പറെഞ്ഞ തൊട്ടത്തിൽ

കുഞ്ഞി അമ്മതു പറയുന്ന രണ്ടു ശിപ്പാ ഇമാരെ തന്നാൽ ആയെടക്കണ്ടി കലന്തന താൻ
 പിടിച്ചു കൊണ്ടു വരാമെന്ന അവനും പറയുന്നു. അതു കൊണ്ട ആയവസ്ഥക്ക
 എതു പ്രകാരം വെണ്ടു എന്ന സായ്പു അവർകൾ കല്പിച്ചാൽ അപ്രകാരം കെട്ട നടക്കയും
 ചെയ്യാം. കൊല്ലം 973 ആമത മെടമാസം 28 നു മെഇമാസം 8 നു വന്നത.

1069 ആമത 6 ആമത. മഹാരാജശ്രീ വടക്കെ ദിക്കിൽ അധികാരി സുപ്രഡെണ്ടെർ
 മെസ്ഥർ ഇഷ്ടടിവിൻ സായ്പു അവർകളെ സന്നിധാനത്തിങ്കലെക്ക പയൊർമ്മല രമയ്യൻ
 എഴുതിക്കൊണ്ട സങ്കടം അർജി. ഞാൻ പയ്യർമ്മല തവിശിൽ ചെയ്തതിന കച്ചെരിഇൽ
 ഉള്ളവർ യെന്റെ മെലെ സായ്പിവമാരൊട ഇല്ലാത്തത പറഞ്ഞി ബൊധിപ്പിച്ച യെന്റെ
 ഉദ്യൊഗവും മാറ്റി. ഇല്ലാത്തത ഒരൊരൊ വക ഈൽ അസ്താന്തരം ഉണ്ടെന്ന ബെച്ച
 സാഹെബമാരൊട പറഞ്ഞു എന്ന പാറാവിൽ ആക്കി ഇരുത്തി രണ്ടു മാസം ആയിട്ട
 ഇതു വരെക്കും എന്ന പെഴപ്പിച്ച കണക്കെ എങ്കിലും ഒരു വർത്തമാനം എങ്കിലും ചൊതിച്ചിട്ടു
 ഇല്ല. ഇപ്പൊൾ എന്റെ ഗ്രഹപ്പിഴ നന്നാഇ, എന്റെ കഷ്ടകാലം തീരുന്ന സമയം
 വരിക കൊണ്ട അത്ത്രെ സായ്പു അവർകൾ ഇന്ന തുക്കടിക്ക വരുവാൻ സങ്ങതി ആയതു.
 അതു കൊണ്ട സന്നിധാനത്തിൽ നിന്ന കല്പന ഉണ്ടായിട്ട സന്നിധാനത്തിൽ തന്നെ
 വരുത്തിയെന്റെ മെലെ ഉള്ള കണക്ക അന്നഷിപ്പാൻ കല്പനയും കൊടുത്ത എന്റെ
 മെലാൽ അസ്താന്തരം ഉണ്ടെന്നു വെച്ചാൽ സന്നിധാനത്തിൽതന്നെ ബൊധിക്കയും
 ചെയ്യും. അതുകൊണ്ട സാഹെബ അവർകളെ കൃപകടാക്ഷം ഉണ്ടാ ഇട്ട എന്റെ കണക്ക
 വിസ്തരിപ്പാൻ കല്പനയും കൊടുത്ത യെന്റെ ഭാരം നീക്കി വെച്ചി രെക്ഷിപ്പാൻ കൃപ
 കടാക്ഷം ഉണ്ടായിരിക്കയും വെണം. ഞാൻ പെരുത്ത ദിവസമാ ഇട്ട പാറാവിൽ ക്കെടന്ന
 ചെലവിന ഇല്ലാതെ സങ്കടപ്പെടുന്ന. എന്റെ തറവാട്ടിൽ ഉള്ളെ കുഞ്ഞി കുട്ടികൾക്കും
 ചെലവിന ഇല്ലാതെ വളര സങ്കടപ്പെടുന്ന, ആയതു കൊണ്ട എന്നയും എന്റെ തറവാട്ടിൽ
 ഉള്ള കുഞ്ഞി കുട്ടികളയും കൂടി രെക്ഷിപ്പാൻ വളര കൃപകടാക്ഷം ഉണ്ടാകയും വെണം.
 973 ആമത മെടമാസം 23 നു മെഇമാസം 9 നു വന്നത.

1070 ആമത 7 ആമത. ബഹുമാനപ്പെട്ട വടക്കെ അധികാരി സുപ്രഡെണ്ടെർ
 രാജശ്രീ യിഷ്ടിവിൻ സായ്പു അവർകൾക്ക വിട്ടിലത്ത രവിവർമ്മ നരസിംഹരാജൻ
 സലാം, ബഹു നാളുമായി കുമ്പഞ്ഞി ആശ്രയത്തിൽ വരുത്തി ഇരിക്ക കൊണ്ട സർവ്വം
 ഉപെക്ഷിച്ച കുമ്പഞ്ഞീനെ തന്നെ ശരണം ഭാവിച്ചു കൊണ്ടു വിശ്വസിച്ച കുമ്പഞ്ഞീന്ന
 കല്പിച്ചു തരുന്നെ ചെലവു വാങ്ങി കുഞ്ഞി കുട്ടിയൊടെ തലച്ചെരി ഇൽ
 പാർത്തു കൊണ്ടു വരുന്ന വിധി വരത്താൽ ഈ മദ്ധെ കല്പിച്ചു തരുന്ന മാസപ്പടി വിലക്കി
 ഇരിക്കുന്ന യെന്നല്ലൊ സായ്പു അവർകൾ കല്പിക്കുന്നത. മഹാരാജശ്രീ
 കുംശനർകളുടെ കല്പന എത്തിയെ അവസ്ഥ അറിഞ്ഞില്ലല്ലൊ. അതു കൊണ്ട സായ്പു
 കല്പിക്കയും വെണം. സങ്കടം തീർത്ത വരുംപ്രകാരം നാം നടന്ന വരുന്ന അവസ്ഥക്ക
 വിവരമാ ഇ കൽപ്പിച്ച യെഴുതി അയക്കും പ്രകാരം വളര സാഹെബ അവർകളെ
 അപെക്ഷിക്കുന്ന. 973 ആമത മെടമാസം 23 നു മെഇ മാസം 9 നു.

